
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՍԵՊՏԵՄԲԵՐԻ 11-Ի N 1308-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը և նպատակը
«Հայաստանի Հանրապետության 2026 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ, Հայաստանի Հանրապետության կառավարության 2025 թվականի սեպտեմբերի 11-ի N 1308-Ն որոշման մեջ փոփոխություն կատարելու կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է COP 17 համաժողովի միջոցառումների պատշաճ կազմակերպման անհրաժեշտությամբ:
Միաժամանակ վերոնշյալ նախագծով նախատեսվում է փոփոխություն իրականացնել Հայաստանի Հանրապետության կառավարության 2025 թվականի սեպտեմբերի 11-ի N 1308-Ն որոշման մեջ՝ N 7 հավելվածի անբաժանելի մաս համարվող N 1 հավելվածի «Խոշորացված ցուցիչներ» աղյուսակը շարադրել նոր խմբագրությամբ։

2. Ներկա վիճակը և առկա խնդիրները
 Հայտնում ենք, որ 2025 թվականի նոյեմբերի 25-ին ՄԱԿ-ի «Կենսաբազմազանության մասին կոնվենցիայի» քարտուղարությունից ստացվել է հաղորդագրություն (կցվում է), համաձայն որի «Կենսաբազմազանության մասին» կոնվենցիայի կողմերի 17-րդ համաժողովի՝ COP17-ի, պատշաճ կազմակերպումն ապահովելու նպատակով «Մերիդիան» էքսպո կենտրոնում անհրաժեշտ կլինի 10–12 ՄՎտ հզորությամբ հիմնական էլեկտրական մատակարարման գիծ և 2 ՄՎտ հզորությամբ պահուստային գեներատոր։
 Փոխվարչապետ Տիգրան Խաչատրյանի մոտ 2025 թվականի նոյեմբերի 18-ին սույն հարցի շուրջ կայացած քննարկման արդյունքում ընդունվել է որոշումներ՝ տալ հանձնարարական Պետական գույքի կառավարման կոմիտեին (այսուհետ՝ Կոմիտե)՝ դիմելու ՀԷՑ-ին և սահմանված ժամկետում «Մերիդիան» էքսպո կենտրոնի համար ապահովելու վերոնշյալ հզորությամբ լարումը։
2025 թվականի նոյեմբերի 27-ին թիվ 01/13.10/8713-2025 գրությամբ (գրությունը կցվում է) Կոմիտեն դիմել է «Հայաստանի էլեկտրական ցանցեր» ՓԲԸ-ին՝ խնդրելով տրամադրել տեղեկատվություն մատակարարման գծի և պահուստային գեներատորի ձեռքբերման և միացման համար անհրաժեշտ ֆինանսական ծախսերի չափի վերաբերյալ։ 
Ինչին ի պատասխան «Հայաստանի էլեկտրական ցանցեր» ՓԲԸ-ն 2025 թվականի դեկտեմբերի 12-ին թիվ Ե-4479-25 գրությամբ (գրությունը կցվում է) հայտնել է, որ գեներատորների տեղադրման և ձեռքբերման մասով դիրքորոշում չի կարող տրամադրել, քանի որ ընկերության տիրույթում չէ, և հաշվի առնելով, որ «Մերիդիան Հոլդինգ» ՓԲԸ-ն ունի արդեն 1,6 ՄՎտ պայմանագրային հզորություն, անհրաժեշտ կլինի առավելագույնը 10400 կՎտ /11556 կՎԱ/, որի 0,4 կՎ լարմամբ ստանդարտ միացման վճարը (ներառյալ ԱԱՀ) կկազմի՝ 
11 556 x 46 000 + 300 000 + Վշթ = ( 531 876 000 + Վշթ) ՀՀ դրամ՝ ներառյալ ԱԱՀ,
որտեղ Վշթ-ն շինարարության թույլտվության ստացման համար ՏԻՄ-ի կողմից սահմանված տեղական տուրքերի և վճարների հանրագումարն է, որի արժեքը հստակեցվում է նոր միացման պատվերի շրջանակում, էլեկտրամատակարարվող տարածքի ուղեգծի ՏԻՄ-ի կողմից հաստատման ժամանակ։ 
2026 թվականի հունվարի 15-ի թիվ 01/931-26 գրությամբ (գրությունը կցվում է) Երևանի քաղաքապետարանը հայտնել է, որ «Երևան համայնքում տեղական տուրքերի 2026 թվականի դրույքաչափերը սահմանելու մասին» N 458-Ն որոշման հավելվածի 3-րդ կետի 1-ին ենթակետով սահմանված է տեղական տուրք՝ Երևանի վարչական տարածքում գոյություն ունեցող շենքերի և շինությունների վերակառուցման, վերականգնման, ուժեղացման, արդիականացման և բարեկարգման աշխատանքների (բացառությամբ Հայաuտանի Հանրապետության oրենuդրությամբ uահմանված շինարարության թույլտվություն չպահանջող դեպքերի) թույլտվության համար, եթե uահմանված կարգով հաuտատված ճարտարապետաշինարարական նախագծով՝ չի նախատեuվում կցակառույցների, վերնակառույցների, շենքի գաբարիտային չափերն ընդլայնող այլ կառույցների (այդ թվում` uտորգետնյա) հետևանքով oբյեկտի ընդհանուր մակերեuի ավելացում կամ շենքերի գործառական նշանակության փոփոխություն` 21 000 /քսանմեկ հազար/ դրամ:
Ինչպես նաև Երևան քաղաքի ավագանու 2025 թվականի դեկտեմբերի 23-ի «Երևան համայնքում տեղական վճարների 2026 թվականի դրույքաչափերը սահմանելու մասին» N 459-Ն որոշման հավելվածի 16-րդ կետով սահմանված է նաև ինժեներական ենթակառուցվածքների (վերգետնյա կամ ստորգետնյա) ստեղծման (մոնտաժման, վերանորոգման, վերականգնման և այլն) վճար՝ յուրաքանչյուր մեկ գծամետրի համար՝ 10 000 /տասը հազար/ դրամ (մեկ հասցեին սնուցող գծերը (մալուխագիծ, ջրագիծ, կոյուղագիծ, ոռոգման, գազի և հեռահաղորդակցության համար նախատեսված խողովակներ, օպտիկամանրաթելային մալուխ և այլն), որոնք դուրս են գալիս նույն սնման կետից (տրանսֆորմատորային ենթակայան, գազաբաշխիչ կայան, ջրամատակարարման, ջրահեռացման, հեռահաղորդակցության համակարգեր և այլն) և մոնտաժվում են մեկ ընդհանուր խրամուղու մեջ (նաև օդային)՝ համարել մեկ ենթակառուցվածք)։ 
Միաժամանակ Կոմիտեն 2025 թվականի դեկտեմբերի 26-ի թիվ 01/13.10/9464-2025 գրությամբ (կցվում է) խնդրել է Հայաստանի Հանրապետության հանրային ծառայությունները կարգավորող հանձնաժողովին հայտնել, թե գործող կարգավորումների շրջանակներում Կոմիտեի համար տրամադրվող բաժանորդային համարի նկատմամբ իրավունքի հետագա տնօրինման ինչ հնարավորություններ են առկա (օտարում, վարձակալություն և այլն)։ 
Ինչին ի պատասխան 2025 թվականի դեկտեմբերի 30-ի թիվ ՄՄ/34․3-Մ2-13/7194-2025 գրությամբ (կցվում է) Հայաստանի Հանրապետության հանրային ծառայությունները կարգավորող հանձնաժողովը հայտնել է, որ բաժանորդային համարի նկատմամբ իրավունքի հետագա տնօրինման (օտարում, վարձակալություն և այլն) առնչությամբ Հայաստանի Հանրապետության հանրային ծառայությունները կարգավորող հանձնաժողովի կողմից իրավական կարգավորում սահմանված չէ։ Խնդրի կարգավորման նպատակով Հայաստանի Հանրապետության հանրային ծառայությունները կարգավորող հանձնաժողովն առաջարկում է «Հայաստանի էլեկտրական ցանցեր» ՓԲԸ-ի հետ քննարկել դիտարկվող տարածքի սպառման համակարգի՝ բաշխման ցանցին ժամանակավոր միացման հնարավորությունը։ Այս համատեքստում, հանձնաժողովն իր պատրաստակամությունն է հայտնում մասնակցելու հարցի շուրջ նախատեսվող քննարկումներին։
 Բարձրացված հարցի վերաբերյալ Կոմիտեն 2026 թվականի հունվարի 15-ի թիվ 
01/13.8/224-2026 գրությամբ (կցվում է) դիմել է «Հայաստանի էլեկտրական ցանցեր» ՓԲԸ-ին սպառման համակարգի՝ բաշխման ցանցին ժամանակավոր միացման հնարավորության միացման հնարավորության դեպքում կատարվելիք անհրաժեշտ ծախսերի ծավալների և/կամ դրանց բացակայության մասին և մինչ օրս հստակ պատասխան չի ստացել։ 
   Կոմիտեի նախագահի մոտ տեղի է ունեցել քննարկում շահագրգիռ մարմինների հետ, որի արդյունքում «Հայաստանի էլեկտրական ցանցեր» ՓԲԸ-ն 2026 թվականի փետրվարի 5-ի թիվ Ե-436-26 գրությամբ (գրությունը կցվում է) տրամադրել է նոր կառուցվող ենթակայանների էլ․ սնուցման նախնական ուղեգծերը իրենց երկարություններով։ Արդյունքում Վշթ-ն կկազմի՝ 663 գծմ x 10 000 + 21 000 = 6 651 000 ՀՀ դրամ։ 
Միաժամանակ «Մերիդիան Հոլդինգ» ՓԲԸ-ն 2026 թվականի փետրվարի 4-ի թիվ 1-01/07 գրությամբ (կցվում է) հայտնել է, որ «Մերիդիան Հոլդինգ» ՓԲԸ-ի տարածքից վարձակալությամբ հատկացված 496,9 քառ․մ տարածքների վարձավճարն ամսական կկազմի շուրջ 350 000 ՀՀ դրամ։ Վարձակալության ժամկետ է սահմանվել սույն թվականի փետրվարի 15-ից մինչև դեկտեմբերի 31-ը։ Վարձավճարը կկազմի`
   10,5 ամիս x 350 000 = 3 675 000 ՀՀ դրամ
Վերոնշյալի հիմքով Կոմիտեն իրականացրել է ընդհանուր գումարի պահանջի հաշվարկ՝ 
11 556 x 46 000 + 300 000 + 6 651 000 + 3 675 000 = 542 202 000 ՀՀ դրամ։
Վերոնշյալ միջոցառումը բարձր մակարդակով ապահովելու նպատակով անհրաժեշտ է պետական բյուջեի պահուստային ֆոնդից 542 202 000 ՀՀ դրամի ֆինանսավորում։

3. Առկա խնդիրների առաջարկվող լուծումները

Վերոնշյալ խնդիրները լուծելու նպատակով անհրաժեշտ է Կոմիտեին հատկացնել 542 202 000 ՀՀ դրամ գումար։
Զուգահեռաբար՝ տեխնիկական բնութագրի հստակեցումից հետո կկազմակերպվի գնման գործընթաց գեներատորի ձեռք բերման և տեղադրման աշխատանքների իրականացման համար։ 

4. Նախագծի մշակման գործընթացում ներգրավված
ինստիտուտները և անձինք

«Հայաստանի Հանրապետության 2026 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ, Հայաստանի Հանրապետության կառավարության 2025 թվականի սեպտեմբերի 11-ի N 1308-Ն որոշման մեջ փոփոխություն կատարելու կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը մշակվել է ՀՀ շրջակա միջավայրի նախարարության, ՀՀ ՏԿԵՆ պետական գույքի կառավարման կոմիտեի, «Մերիդիան Հոլդինգ» ՓԲԸ-ի և «Հայաստանի էլեկտրական ցանցեր» ՓԲԸ-ի կողմից։

5.  Ակնկալվող արդյունքը
Նախագծի ընդունման պարագայում Հայաստանի Հանրապետության կառավարությունը կապահովվի COP 17 համաժողովի միջոցառումների պատշաճ կազմակերպումը և իրականացումը:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

«Հայաստանի Հանրապետության 2026 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ, Հայաստանի Հանրապետության կառավարության 2025 թվականի սեպտեմբերի 11-ի N 1308-Ն որոշման մեջ փոփոխություն կատարելու կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերը նախնական տվյալներով կավելանան 542 202 000 ՀՀ դրամով:

7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանություն է տրվել Հայաստանի Հանրապետության կառավարության հնգամյա ծրագրին։ Ծրագրի  4.10 կետով հաստատվել է «Շրջակա միջավայրի պահպանություն» բաժինը, որով, ի թիվս այլոց, սահմանվել են շրջակա միջավայրի կառավարման ոլորտում գործող միջազգային կառույցների հետ շարունակական համագործակցության, նոր նախաձեռնություններին մասնակցության նպատակով շրջակա միջավայրի կառավարման առաջնահերթ ուղությունները։
Սույն նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
  


